
Bashkëpunimi mes prindërve dhe Kita  

■ Në Gjermani shumë fëmijë shkojnë në Kita. Në Kita punojnë persona që e dinë sesi fëmijët tregojnë dhe 
shpjegojnë gjëra të rëndësishme. Aty fëmijët mësojnë gjëra të reja dhe mund të zënë shokë apo shoqe. 
Aty ata mësojnë edhe si të veprojnë dhe të luajnë me njëri-tjetrin. Në këtë kohë familja mund të bëjë gjëra 
të tjera të rëndësishme.  

■ Nëna ose babai e sjellin fëmijët në Kita dhe e marrin sërish. Prindërit mund të caktojnë edhe një person 
tjetër për këtë gjë. Prindërit pyesin në Kita-n e fëmijës së tyre se si janë rregullat.  

■ Në shumë Kita ka një orar në të cilin duhet të vijnë të gjithë fëmijët. Fëmija është në kohë nëse në këtë 
orar është në Kita. Është e rëndësishme që fëmija të merret në kohë. Prindërit pyesin edukatorët se kur ta 
sjellin dhe ta marrin fëmijën.  

■ Prindërit sigurojnë që fëmija i tyre të vishet si duhet. Kur bie shi ose është ftohtë, fëmijës i duhet një 
xhup i ngrohtë dhe këpucë të mbërthyera mirë. Është mirë kur fëmija e vesh dhe e zhvesh vetë xhupin dhe 
këpucët. Ndonjëherë fëmijët shkojnë në ekskursion. Edukatorët e dinë se çfarë i duhet fëmijës. Në Kita 
fëmijët merren edhe me punëdore. Ndonjëherë marrin edhe diçka nga shtëpia.  

■ Prindërit i japin fëmijës ushqim me vete ("Vesper"). Vesper është një vakt ushqimi i ftohtë që hahet mes 
mëngjesit dhe drekës ose mes drekës dhe darkës.  

■ Në mënyrë që prindërit të dinë se çfarë është e rëndësishme në Kita, ata marrin parasysh informacionin 
me shkrim dhe me gojë që u jepet prindërve nga Kita ose pyesin vetë për të.  

■ Kur prindërit regjistrojnë fëmijën në Kita, pyesin edukatorët se çfarë duhet të marrë ose çfarë i nevojitet 
fëmijës në Kita.  

■ Prindërit dhe edukatorët flasin rregullisht me njëri-tjetrin për zhvillimin e fëmijës. Këto biseda quhen 
biseda mbi zhvillimin. Në këto biseda prindërit dhe edukatorët flasin se çfarë ka mësuar fëmija. Ata 
bisedojnë edhe sesi fëmija mund të mbështetet më vonë.  

■ Prindërit e të gjithë fëmijëve në Kita takohen së paku dy herë në vit me edukatorët. Kjo quhet mbledhje 
prindërish. Aty njihen prindërit me njëri-tjetrin dhe mësojnë shumë se çfarë ndodh në Kita.  

■ Prindërit mund të bëjnë edhe pyetje.  

■ Në mbledhjen e prindërve prindërit zgjedhin një grup prej dy prindërish.  

■ Këta persona përfaqësojnë prindërit dhe si rrjedhojë quhen Përfaqësues të Prindërve ose Këshilli i 
Prindërve. Ata i kuptojnë gjërat më mirë dhe mund t'u përgjigjen shumë pyetjeve. Të gjithë prindërit mund 
të flasin dhe të tregojnë idetë apo problemet e tyre. Këshilli i Prindërve flet më pas me edukatorët ose me 
drejtuesit e Kita-s. Këshilli i Prindërve ndihmon prindërit e tjerë kur ata kanë pyetje ose probleme.  

■ Në Kita zhvillohen edhe shumë aktivitete ose festa. Edukatorët ose Këshilli i Prindërve ftojnë prindërit. 
Nëse prindërit duan, mund të ndihmojnë duke sjellë diçka për të ngrënë ose ide të tjera.  

■ Kur prindërit nuk janë të sigurt, kur kanë pyetje ose kur ka një problem, mund të pyesin edukatorët e 
fëmijës ose këshillin e prindërve. Ata i ndihmojnë prindërit më tej. 


